
NØVN SÍÐA 8

Archi­
bald 
heiðrarur 
í Klaksvík

TÍINDI SÍÐA 10

Fólk 
eru positiv 
um góðu 
gongdina

Á tingfundinum mikudagin fer 
Løgtingið undir fyrru viðgerð av 
uppskoti til samtyktar um at gera 
27. januar til almennan minningar­
dag um Holocaust og onnur fólka­
dráp.

Tað er Jógvan á Lakjuni, løg­
tingsmaður fyri Fólkaflokkin, sum 
hevur lagt uppskotið fyri tingið.

Tað er av stórum týdningi, at vit 
minnast slíkar ræðuleikar, sum til 
dømis Holocaust.

Ofta hava vit hug at hugsa sum 
so, at hatta hendi tá. Hatta hendir 
ikki aftur. Men einki er meira skeivt 
enn tað. Ræðuleikar við hóptýning 
og fólkadrápið hevur hent mangar 
ferðir fyri annan heimsbardaga, 

og tað er eisini hent síðani. Flestu 
okkara hava helst verið so góðvarin 
at halda, at slíkt í øllum førum ikki 
kann henda í Evropa aftur. Men tað 
gjørdi tað. Tað hendi á Balkan í níti­
árunum, og umheimurin lat kríggið 
ganga. Gamaní varð lagt uppí, men 
ikki nóg væl, tí hundraðtúsundtals 
fólk doyðu.

Vit síggja tað ferð eftir ferð, at 
ræðustýri sleppa at sita við valdið í 
londum, har alheimssamfelagið átti 
at lagt uppí og sett slíkar stjórnir 
frá.

Vit hava eina góða skipan í Ev­
ropa við ES og Nato sum ger, at 
londini halda saman. Loypur onkur 
á eitt land í Evropa, so loypur við­

komandi á øll londini, og so verður 
svarað aftur.

Tíbetur hevur tað higartil ikki 
verið neyðugt, kanska júst tí, at 
londini standa so væl saman.

Tað er gott at hava minningar­
dagar, har vit í ein dag geva ávísum 
hendingum gætur. Vit hava minn­
ingardag teirra sjólætnu, og vit 
minnast tey, sum deyð eru í ferðsl­
uni. Hví ikki eisni ein Holocaustdag, 
har vit minnast tey ofrini – og ikki 
minst, har, vit hvessa okkum vitið 
og kunnleikan og minna hvønn 
annan á, at soleiðis skal eingin 
aftur bera seg at.

Vit kunnu skylda upp á ørar pol­
itikarar og valdsharrar, sum fremja 

slíkar illgerðir. Men teir hava so – í 
øllum førum parvíst – havt fólkið 
við sær. Teir hava fingið valdið á 
fólkinum at fremja fólkadráp. At 
minna fólkið á ræðuleikarnar er 

besta trygdin fyri, at slíkt ikki end­
urtekur seg.

Tí er tað áhugavert at áseta ein 
dag, har vit minnast, hugsa og virða.
Endamálið við einum føroyskum 
Holocaustdegin er: 1. at ávara øll 
menniskju móti hugburði og at­
burði, sum kann føra til fólkadráp. 
2. at menna undirvísing og undir­
vísingartilfar, sum kann forða fyri 
fólkadrápi. 3. at avdúka og forða 
fyri avnokting av Holocaust og 
fólkadrápum.

EIN DAGUR AT MINNAST

Í gjárkvøldið ringdi bilførar­
ari til løgregluna at boða frá, 
at ein persónur var farin til 
gongu ígjøgnun Árnafjarðar­
tunnilin á Borðoynni. 

Eingi ljós eru í tunlinum, 
sum harafturat er ógvuliga 
smalur. Og viðkomandi, sum 
gekk í tunlinum, hevði einki 
endurskin, so tað loypti 
rættiliga hvøkk á bilførarar, 
sum komu koyrandi, at 
síggja fólk mitt inni í tunli­
num.

Løgreglan sigur, at tey 
fóru á staðið og fingu við­
komandi upp í bilin, og úr 
tunlinum, og til húsar.

Løgreglan sigur, at tey 
hava havt nøkur dømi um 
hetta í seinastuni, at fólk 
ganga ígjøgnum tunlar. Verri 
enn so altíð hava tey endur­
skin uppi á sær, og nógvir 
tunlar hava ringt, ella einki 
ljós.

Løgreglan mælir staðiliga 
frá slíkum, tí tað er stórur 

vandi fyri at vera yvirkoyrd­
ur, tí at síggja fólk til gongu 
inni í einum tunli, er nokk eitt 
tað síðsta, bilførarar vænta.

Løgreglan sigur, at annars 
er tað merkisvert, so friðarligt 
hetta vikuskiftið hevur ver­
ið. Tað hevur verið lítið fólk 
i býnum, og umframt at 
taka nøkur einstøk full fólk 
upp, sum ikki hava klárað 
seg sjálvi, og nøkur heilt fá 
ferðsluóhapp, hava tey havt 
eitt ógvuliga róligt vikuskifti.

3,6 prosent dýrari at búgva

Ein árligur Holocaust-dagur 
kann læra okkum nógv

asdasds

– Ætlar tú tær á miðnám 
í summar, so er tað miku­
kvøldið, tú skalt fara á 
Kambsdal. Har fært tú 
kunning um allar møgu­
leikarnar og svar uppá allar 
spurningarnar.

Soleiðis skrivar Miðnám 
á Kambsdali. Tey lata dyrn­
ar upp á víðan vegg klokk­
an 18.

– Á Kambsdali eru sjey 
ymiskar miðnámsbreytir. 
Búskapar-, fyrireikingar- 
hug-, náttúru- og serbreyt 
og FHS yrkisnám umframt 
nýggi norðuratlantiski 
studentaflokkurin, sum 
ferðast millum fýra lond 
upp á trý ár. Kunnað verð­
ur sjálvandi eisini um mu­
sikkskúlamiðnám, ítróttar­
miðnám, ungt virki, FabLab, 
skúlakór o.a. sum eyðkenn­

ir skúlan á Kambsdali.
Høvið verður at hitta 

næmingar, lærarar, lestr­
arvegleiðarar og orðblind­
alærarar.

Frá 18 til 19 og frá 20 til 
21 verður møguleiki at vitja 
básar, sum kunna um ym­
isku breytirnar, lærugrein­
arnar og tilboðini á skúl­
anum. Tá eru sjálvandi øll 
serhøli skúlans eisini opin. 
Millum 19 og 20 verður fel­
agstiltak í Auluni við sam­
røðum og tónleiki.
 
Skráin fyri kvøldið:
Kl 18:00 Dyrnar og kunn­
ingarbásar lata upp
Kl 19:00 – 20:00 
Felagstiltak í Auluni við 
samrøðum og tónleiki
Kl 20:00 – 21:00 Kunningar­
básar hava opið.

Opið hús á Kambs­
dali mikukvøldið

Gekk í tunli uttan endurskin

Serliga prísurin á 
brenniolju gjørdi 
tað dýrari at 
búgva í Føroyum

Hetta seinasta árið er tað 
vorðið 1,2 prosent dýrari at 
búgva í Føroyum, og hetta er 
størsta príshækking í sjey ár. 

Ein uppgerð hjá Hagstov­
uni vísir, at frá 2017 til 2018 
hækkaði prístalið 1,2 prosent, 
og hetta er størsta hækking 
seinastu sjey árini. Men sum 
heild eru prísirnir hækkaðir 
seinastu árini, tí frá 2016 til 
2017 hækkaðu prísirnir eisini 

1,1 prosent.
Nógvir prísir kvinkaðir 

upp eftir hesa seinastu tíð­
ina. Men tað, sum ger nógv 
størstan mun, er, at tað er 

vorðið so nógv dýrari at hava 
bústað, tí prísurin fyri at fáa 
ein bústað eru hækkaði 3,6 
prosent – og har er tað ser­
liga prísurin á brenniolju, 
sum ger munin, tí hann er 
nógv hækkaður.

Somuleðis er prísurin 
á bensini og diesel til bilar 
eisini væl hægri nú, tí prís­
hækkingin hevur verið 8,3 
prosent, men annars stendur 
prísurin á matvørum at kalla 
í stað, tí har hevur príshækk­
ingin bara verið 0,4 prosent 
frá 2017 til 2018. Hinvegin eru 
prísirnir á innbúgvi, og prís­
irnir á samskifti, lækkaðir 
nakað.


